“Мин татарча сөйләшәм” акциясе үткәрү буенча отчет
ДБГБУ “Советлар Союзы Герое Николай Волостнов исемендәге Васильево кадет интернат-мәктәбе” ндә 10 апрельдән 21 нче апрельгә кадәр “Мин татарча сөйләшәм” акциясе игълан ителде. Аның төп максаты: халыкны, бигрәк тә яшьләрне татар телендә сөйләшергә өйрәтү.
Акция барышында мәктәпнең барлык укучылары,  татар теле укытучылары белән берлектә җәмәгатьчелекнең күп катламы катнашты.
Билгеле булганча, Васильево бистәсендә күбесенчә руслар яши. Без, моны исәпкә алып, акция барышында үткәрелә торган чараларны кызыклырак һәм җанлырак итеп төрле формада оештырырга тырыштык.
 Мәктәптә экология атналыгы узу  уңаеннан “Татарча да яхшы бел” дип аталган мастер-класс рус милләтеннән булган  укучыларга тәкъдим ителде. Мастер-классның максаты булып,  татар телендә  табигатькә кагылышлы иң актив кулланылган сүзләрне өйрәтү булды. 

Укучылар буклетлар чыгардылар.

   “Мин татарча сөйләшәм “ акциясенә багышланган  плакатлар ясалды.

 6 нчы сыйныф укучылары арасында “Ничә сүз өйрәтә аласың?” уены оештырылды. Уен барышында татар сүзләре  өйрәтелде һәм, өйрәнелгән сүзләрне кулланып, әңгәмә оештырылды. 
Башлангыч  сыйныф укучылары  өчен  кызыклы уеннар уздырылды. Балалар зур кызыксыну белән бу уеннарда катнаштылар. 

Укучылар Тукай әкиятләре буенча пазллардан  төрле рәсемнәр җыярга  һәм  әсәр исемен атарга  тиеш иделәр.

“Ике телем – ике канатым” дип аталган әңгәмәдә татар теле һәм аны өйрәнү турында сораштыру чарасында 25 укучы катнашты.  Сорау алу, җавап бирү нәтиҗәләре буенча укучыларга татар телен өйрәнү кыен булса да, алар кызыксынып өйрәнәләр икән.

